
Afati i Provimeve
Në bazë të Nenit 54, Alineja 2 të Statutit  të Fakultetit të
Shkencave Islame - Shkup dhe në mbështetje të
VENDIMIT nga mbledhja e rregullt e Këshillit Mësimor-
Shkencor e mbajtur më 21 Maj 2008 mbi afatet  e
provimeve, dekanati i Fakultetit të Shkencave Islame -
Shkup, lëshon këtë (click per te zbritur dokumentin ne
PDF)

Kalendari Akademik 09/10

FSHI, lëshon Kalendarin Akademik për Semestrin
Verorë 2009/10. Ditët e festave që nuk punohen në
semestrin verorë të vitit akademik 2009/10 do të jenë
të shpallura në kohë në mënyrë të veçantë. (Zbrit
kalendarin duke klikuar këtu)

FSHI bashkëpunon me Universitetin e Vjenës
Këto ditë në Austri qëndroi delegacioni i BIM-it i udhëhequr nga Reisu-l-Ulema,
H. Sulejman ef. Rexhepi në përcjellje të cilit ishte edhe dekani i Fakultetit të
Shkencave Islame M-r Fahrudin Ebibi.

Gjatë qëndrimit në Vjenë, delegacioni i BIM-it realizoi disa takime të
rëndësishme me interes të përgjithshëm për BIM dhe për Fakultetin e

Shkencave Islame në Shkup. 
Në Kuadër të këtij turneu u nënshkrua marrëveshja për bashkëpunim në mes Universitetit të
Vjenës, më saktësisht në mes Fakultetit Filozofik dhe Departamentit të Shkencave Edukative
dhe Fakultetit të Shkencave Islame në Shkup.

Nënshkrues i kësaj marrëveshje nga ana e Universitetit të Vjenës Ishin Rektori i këtij
Universiteti, prodekani i Fakultetit të Filozofisë dhe Shkencave Edukative, dhe Shefi i
Katedrës - Ilse Schrittesser. Ndërkaq nënshkrues nga ana e BIM-it ishte Reisu-l-Ulema H.
Sulejman ef. Rexhepi dhe dekani i FSHI-së M-r. Fahrudin Ebibi. Në ceremoninë e
nënshkrimit ishte prezent edhe sekretari i parë i konsullatës së Republikës së Maqedonisë në
Vjenë z. Iljas Feta.

Në fjalën e rastit kryetari i BIM-it ftoi udhëheqësin e Katedrës dhe prof. D-r Ednan Aslan që
të vizitojnë FSHI-në në një kohë sa më të shkurtër të mundshme. Vlen të theksohet që prof.
D-r Ednan Aslan është iniciatori kryesor i kësaj marrëveshje bashkëpunimi.

Gjithashtu delegacioni i BIM-it kishte një takim edhe me kryetarin e Bashkësisë Islame në
Vjenë, Enes Shakvi, me të cilin diskutuan rreth çështjeve për bashkëpunim bilateral, mes
këtyre dy bashkësive islame. Reis ul Ulema H. Sulejman ef. Rexhepi dhe delegacioni i
udhëhequr prej tij, u pritën në një nivel të lartë, ku diskutuan edhe për takime të tjera të
mëtejshme. Njëkohësisht Kryetari i BIM e ftoi Presidentin e Bashkësisë Islame të Vjenës që
ta vizitojë Bashkësinë Islame në Maqedoni, dhe kjo ftesë u mirëprit duke shpresuar për një
kohë më të përshtatshme.

Gjithashtu Kryetari i BIM pat edhe një takim tjetër me Muhamed Turkan – President i
Federatës Islame Turke në Vjenë dhe Jusuf Kara- udhëheqës i lëvizjes së studentëve
myslimanë, si dhe dashamirë të tjerë, me të cilët biseduan rreth problemeve me të cilat hasën
komuniteti islam në Austri dhe mundësisht Kryetari i BIM të krijon lidhje me organet
Qeveritare Austriake që bashkëqytetarëve tanë me punë të përkohshme atje që kryejnë punë
si imamë dhe edukatorë të lëndëve fetare, disi t’u mundësohet lehtësimi i formaliteteve
administrative. Gjithsesi nga pala e Bashkësisë Islame kërkesa u mor parasysh dhe në
perspektive do të punohet në këtë drejtim.

Vlen të theksohet se gjatë tërë kohës, delegacioni nga BIM u shoqërua nga bashkatdhetarët
tanë me punë të përkohshme në Austri, Rushan Bajrami me profesion arsimtar i lëndës fetare
në shkollat fillore si dhe bashkatdhetari Mahir Zekiri të cilët ishin në kontakt të vazhdueshëm
dhe në përcjellje të delegacionit nga BIM.

